
				এই পাতাটির মুদ্রণ সংশোধন করা প্রয়োজন। 
*8○
লাভ করে, তদ্রুপ তিনি দূর হইতেই ভগবানকে দেখিয়া সন্তাপ ত্যাগপূর্বক বিশ্রান্তি লাভ করিয়া শীতল হইয়াছিলেন। ৩৮।
আকাশ যেরূপ শরৎসমাগমে মেঘান্ধকারবর্জিত হয়, তদ্রুপ ভগবানের দর্শন লাভ করিয়া তাহার মন বিমল হইয়াছিল । ৩৯ ৷
পুণ্যশীল ও প্রসন্নচিত্ত জনগণের এক অনির্বচনীয় অনুভব হইয় থাকে, যাহা দ্বারা চিত্তবৃত্তির কোন বাধাই থাকে না । ৪০ ৷
তিনি মনে মনে ভাবিলেন যে, আহে আমার মোহ বিলীন হইয়াছে। কি এক অনির্বচনীয় শাস্তি হইয়াছে, ইহা অার উচ্ছেদ হইবে
मl ।। 8x ।।
আমি পূর্বে যে ভগবানকে দেখি নাই, তজ্জন্য এতদিন বঞ্চিত ছিলাম। এই মূৰ্ত্তি অধন্যগণের লোচনগোচর হয় না । ৪২ ৷
ইহঁর দৃষ্টি অমৃতের ন্যায় মধুর ও উদার। ইহঁর দ্যুতি চন্দ্রের ন্যায় মনোজ্ঞ । ইহার ব্যবহার করুণাপূর্ণ এবং বুদ্ধি প্রসাদময়ী। ইনি আমার প্রত্যাসল্প হইয়াই আমার অতিশয় বৈরাগ্য সম্পাদন করিতেছেন । র্যাহারা রজোগুণবর্জিত, তাহদের প্রিয় পরিজনগণও নিঃসং
সার হয় । ৪৩ ৷
অনাথপিণ্ডদ চিত্ত প্রসন্ন করিয়া এইরূপ ভাবিতে ভাবিতে ভগবানের নিকট উপগত হইয়া সানন্দে তাহার পাদপদ্মে বন্দনা করিয়াছিলেন । ৪৪ ৷
ভগবানও তাঁহাকে পাইয় প্রসাদ ও আনন্দসূচক এবং করুণাপূর্ণ মুখকান্তি ধারণ করিয়াছিলেন । ৪৫ ৷
তিনি র্তাহার জন্মরজঃ শুদ্ধি করিবার জন্য আশ্বাসজননী ও উজ্জ্বল দৃষ্টিরূপ স্বধানদী ঢালিয়া দিয়াছিলেন। ৪৬।
অনন্তর ভগবান চতুবিধ আৰ্য্যসত্যের প্রতিভাববিধায়িনী ও মঙ্গলজননী ধৰ্ম্মদেশনা তাহার প্রতি বিধান করিয়াছিলেন । ৪৭ ৷

